
Mae Cynghrair Henoed Cymru 

yn gynghrair o 20 o sefydliadau 

gwirfoddol cenedlaethol sy’n 

ymrwymedig i weithio gyda’i 

gilydd i ddatblygu’r fframweithiau 

deddfwriaeth, polisi ac adnoddau  

a fydd yn gwella ansawdd bywyd 

pobl hŷn yng Nghymru. 

Mae ‘Monitor Lles Pobl Hŷn Cymru 2009’ yn 
datgan: 

“...mae sawl arwydd sy’n awgrymu mai’r 
unfed ganrif ar hugain yw’r cyfnod y bydd 
pobl hŷn yn mynnu bod agweddau tuag at 
heneiddio a pholisïau llywodraethau mewn 
ymateb i heneiddio yn cael eu hailasesu’n 
llwyr. Nid yw hyd a lled y ‘ganrif benwyn’ yn 
gwbl glir eto a dim ond yn rhannol y mae 
goblygiadau heneiddio yn cael eu gweld a’u 
deall y dyddiau yma.”

Mae Cynghrair Henoed Cymru’n galw ar 
gyrff cyhoeddus yng Nghymru i weithio  
gyda ni i ddatblygu’r atebion a fydd yn ein 
galluogi i lunio gwasanaethau effeithlon 
ac effeithiol ar y cyd sy’n ateb yr heriau ac 
yn gwireddu cyfleoedd ein ‘canrif benwyn’. 
Mae’r maniffesto hwn yn amlinellu’r 
blaenoriaethau mae Cynghrair Henoed 
Cymru wedi’u nodi ar gyfer y misoedd a’r 
blynyddoedd sydd i ddod.  

Hybu Cydraddoldeb Oedran  
Mae’n rhaid i Lywodraeth Cynulliad Cymru 
gymryd camau cadarnhaol i roi terfyn ar 
wahaniaethu ar sail oedran ym mywyd bob 
dydd gan ddefnyddio Deddf Cydraddoldeb 
2010. Dylai: 

●  �Roi cynlluniau ar waith i ddileu 
gwahaniaethu uniongyrchol ac 
anuniongyrchol o fewn sectorau iechyd, 
gofal cymdeithasol, addysg, y gweithle,  
y sectorau cyhoeddus a phreifat.   

●  �Mynd i’r afael ag ystrydebau oedran 
a gwella agweddau at heneiddio drwy 
ymagweddau rhyng-genedlaethol a 
dinasyddion, wedi’u targedu at sefydliadau 
a gweithleoedd addysgol yng Nghymru.  

●  �Cynnal profion oedran ar bob 
gwasanaethau cyhoeddus i fesur yr effaith 
ar bobl hŷn yn effeithiol ac asesu sut y 
gellir gwella gwasanaethau a pholisïau i 
fodloni anghenion a dyheadau pobl eraill. 
Sefydlu dull adrodd blynyddol a fydd yn 
caniatáu monitro a gwerthuso cynnydd. 

Gofal
Mae ar bobl hŷn angen gwasanaethau gofal 
o ansawdd uchel, sy’n ddibynadwy, yn hyblyg 
ac yn fforddiadwy yn y cartref a’r ysbyty, 
lleoliadau preswyl a gofal lliniarol. Mae angen 
i’r unigolyn ag anghenion gofal a’r cynhalwr 
gael eu trin gydag urddas a pharch a chael 
eu cefnogi drwy newidiadau bywyd. 

●  �Mae’n rhaid i bobl hŷn gael eu grymuso 
i gadw dewisiadau a rheolaeth o ran y 
penderfyniadau sy’n cael eu gwneud am 
eu triniaeth a’u gofal, o ymyrraeth gynnar 
hyd at wasanaethau diwedd oes.

●  �Mae’n rhaid i barch  ac urddas fod yn elfen 
sylfaenol o ofal a dylai fod yn hanfodol 
ar gyfer holl hyfforddiant staff meddygol, 
nyrsio a gofal. 

●  �Mae’n rhaid i bobl a chynhalwyr allu 
manteisio ar ymyrraeth gynnar a 
gwasanaethau gofal ataliol a chymorth 
adsefydlu i helpu i gynnal annibyniaeth ac 
ansawdd bywyd.

Tlodi 
Mae 20% o bobl hŷn yng Nghymru’n byw yn 
islaw’r llinell dlodi. Mae’n hanfodol bod pobl 
hŷn yn cael cymorth a gwybodaeth briodol 
gan ddarparwyr gwasanaethau allweddol 
am yr hawliadau y gallent fod yn gymwys i’w 
cael, gan fynd i’r afael â thlodi’n uniongyrchol 
ac anfantais yn ein cymunedau.

●  �Mae’n rhaid cymryd camau i fynd 
i’r afael â’r ffactorau allweddol sy’n 
cyfrannu at gyfradd ormodol annerbyniol 
o farwolaethau ymhlith pobl hŷn yng 
Nghymru yn ystod y gaeaf. 

●  �Mae’n rhaid i raglenni pwrpasol gael 
eu sefydlu i oresgyn anweithgarwch 
economaidd ymhlith pobl hŷn, gan ddarparu 
cymorth ar gyfer y rheiny sydd angen neu 
sydd am barhau i weithio ar ôl oedran 
pensiwn y wladwriaeth gan gynnwys 
cyfleoedd ar gyfer dysgu a hyfforddiant. 

●  �Mae’n rhaid i Lywodraeth Cynulliad 
Cymru ddatblygu a darparu strategaeth 
gynhwysiant ariannol i bobl hŷn er mwyn 
eu galluogi i uchafu eu hincwm a sicrhau 
bod ganddynt  y sgiliau a’r cymorth i reoli 
eu harian yn effeithiol. 

Byw’n Annibynnol 
Mae’n rhaid i bobl hŷn gael y cymorth a’r 
wybodaeth sydd eu hangen arnynt i gadw eu 
hannibyniaeth, cynhwysiant a lles.

●  �Mae’n rhaid i dai priodol fod ar gael i 
bawb, gan gynnwys darparu dewisiadau 
tai cysgodol a Thai Gofal Ychwanegol neu 
addasiadau priodol yn cael eu gwneud i 
eiddo sy’n bodoli eisoes 

●  �Gan adeiladu ar y Strategaeth ar gyfer 
Pobl Hŷn, mae’n rhaid i Lywodraeth  
Cynulliad Cymru greu cyfleoedd am 
gysylltiad cymdeithasol, economaidd, 
addysgol a  diwylliannol ym mywyd 
cymunedol. Mae’n rhaid i unigolion, gan 
gynnwys y rhai mewn lleoliadau gofal, gael y 
cyfle i wneud gweithgareddau sy’n arwain at 
hunangyflawniad a chynnal ansawdd bywyd.

●  �Mae’n rhaid i systemau trafnidiaeth 
gyhoeddus a chymunedol fod ar gael yn 
eang, yn hygyrch, yn fforddiadwy a chael 
eu hymgorffori i ganiatáu cyfranogiad a 
manteisio ar wasanaethau cymunedol 
hollbwysig. 

Mae’r 20  sefydliad canlynol  
yn cynrychioli Cynghrair  
Henoed Cymru:  

Abbeyfield Cymru

Age Cymru

Cymdeithas Alzheimer Cymru

Arthritis Care

Gofal a Thrwsio Cymru

Cynhalwyr Cymru

Cyswllt â’r Henoed

Croesffyrdd Cymru

Cruse Cymru

Deafblind Cymru

Anabledd Cymru

Independent Age

NIACE Dysgu Cymru

RNIB Cymru

RNID Cymru

RSVP Cymru

Cymdeithas Strôc Cymru

Prifysgol y Drydedd Oes yng Nghymru 

Gwasanaeth Brenhinol Gwirfoddol  
y Merched

Cysylltu
Cynghrair Henoed Cymru

